
Հ Ի Մ Ն Ա Վ Ո Ր ՈՒ Մ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 7-Ի N 1369-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. ԱՆՀՐԱԺԵՇՏՈՒԹՅՈՒՆԸ

Սույն որոշման նախագծի ընդունումը պայմանավորված է <<Գնումների մասին>> ՀՀ  նոր օրենքի ընդունմամբ և դրա հիման վրա մշակված <<Գնումների գործընթացի կազմակերպման մասին>> ՀՀ կառավարության որոշման նախագծի հետ: Անհրաժեշտ էր համապատասխանեցնել ՀՀ կառավարության 2010 թվականի հոկտեմբերի 7-ի N 1369-Ն որոշմամբ (այսուհետ` որոշում) հաստատված գնումների կազմակերպման ընթացակարգերը, գնահատող հանձնաժողովի ձևավորման ընթացակարգը <<Գնումների մասին>> ՀՀ օրենքին: Բացի այդ անհրաժեշտ էր հստակեցնել ՀԳՄ-ների և մարզպետների կողմից ծրագրերի փոխանցման կարգը համաձայն նրանց միջև կնքվող համաձայնագրի, ինչպես նաև շինարարության ոլորտում համաձայն ՀՀ կառավարության որոշման:
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Մասնավորապես նախագծի 1-ին կետով կատարվող փոփոխությունները պայմանավորված են նրանով, որ համաձայնագրի միջոցով ծրագրերի պատվիրատուի լիազորությունները փոխանցվելու են ծրագրեր իրականացնող հիմնարկներին: Նախագծի 2-րդ կետով ուժը կորցրած է ճանաչվում որոշման կանոնադրության մի շարք կետեր, որը պայմանավորված է <<Գնումների մասին>> ՀՀ օրենքով և <<Գնումների գործընթացի կազմակերպման մասին>> ՀՀ կառավարության որոշման նախագծով: Այդ կետերով կարգավորվող հարաբերությունները կարգավորվելու են վերոնշյալ Գնումների գործընթացի կազմակերպման մասին>> ՀՀ կառավարության որոշման նախագծով: Նախագծի 3-րդ կետով նախատեսվող փոփոխությունով ավլեացվել է հիմնարկի խնդիրները` դրանց մեջ ներառելով նաև 1999 թվականի դեկտեմբերի 22-ի N 765 որոշման “Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների ործունեության կազմակերպման կանոնակարգի” 2-րդ կետով նախատեսված խնդիրների իրականացումը: Նախագծի 4-րդ կետով մտցվում է ներքին աուդիտի գաղափարը, որն ավելի կբարձրացնի հիմնարկի գործունեության նկատմամբ հսկողությունը:
3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Նախագծի ընդունմամբ կհստակեցվի ծրագրեր իրականացնող պետական հիմնարկների և ՀԳՄ-ների ու մարզպետարանների կողմից իրականացվող գնումները և դրա հետ կապված քաղաքականությունը:
4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Կարգավորման հիմնական նպատակը հանդիսանում է գնումների գործընթացի հստակ կարգավորում և տարանջատումը պետական հիմնարկների ու ՀԳՄ-ների կողմից իրականացվող գնումների:
5. ԱԿՆԿԱԼՎՈՂ ԱՐԴՅՈՒՆՔԸ
Նախագծի ընդունմամբ կհստակեցվի պետական հիմնարկների կողմից իրականացվող գնումները, ինչպես նաև ավելի ամբողջական տեսք կստանա հիմնարկի խնդիրները:
